Udin/Udine
PALI DI JUGN 2026

MANIFEST

Ai 6 di Jugn 1350, un complot di nobii al fruca il patriarcje-princip di Aquilee
Beltram di Saint Geniés, incolpat di straviodi par Udin e i predominants siei
siors Savorgnans. Ai 6 di Jugn 1420, Udin, rivoltat cuintri i Savorgnans, al
scugni in ultin aceta Vignesie, 16r gnove patrone. L'inoval di Beat Beltram si
cjata incrosat, cussi, cu lis fiestis pal ingrés venezian, tignat cause di pas tra
lis parts in lote, adiriture voliit dal Patriarcje copat, juste agnul custodi di
citat e Fridl. Vision partesane ma istituzional che e parti di li tradizion di
fraiis e di torneaments indula che parsot salacor a bulivin ancjemo facil lis
divisions vieris, restant in ultin sol riferiment ae cjare memorie dal bon grant
vescul benefatér, dal 2001 ancje propit Patron secolar atual de citat di Udin.
Incjant, chel di Palis e gjostris storics intor dal aniversari beltramin, che si
spere scuse rionzude vué par uni i citadins e lea i teritoris simpri cun bratre
e rispiet di identitats, di diferencis e distinzions. Di chest bultric di memoriis
rabiosis e sperancis bielis, al cjape bon mani il Fogolar Civic di Udin par un
Pali di Jugn tant che une olimpiade udinese e furlane, indula che dabon inmo
Atenis e Sparte a puedin convivi a mior pro di une patrie comune no cjacare
ma fogolar di umanitat vere.

Ve culi il regolament di gare.

I = Il Pali di Jugn 2026, ispirat a Palis e gjostris storics udinés sot inoval di Beat Beltram, liende e identitat te culture civiche di Udin e Fritl ancje in di di vué, si
presente di cas cultural, zlc e gare, inventat e instradats dal Fogolar Civic di Udin, sot cape magne dal Renc citadin, cun benedizion ARLeF e gradit concors dai
Comuns che i stan; colaborants il Circul Universitari Furlan “Academie dal Frial” e fradaiis udinesis chés dai Grups Storics dai Borcs di Praclis e Siet Stelis, la
Associazion dai Amis di Marcjat Vieri, il Coordenament citadin dal Borc de Stazion di Udin, Galarie Italian Secret e benvigniits altris. Un tant a Udin, domenie ai 7
di Jugn 2026, in Marcjat Vieri, lac storic di corsis e torneaments, des 4); dopodimisdi insin zire e volte lis 8 di sere. L'embleme de fieste ve che al incrose Sclese nere
di Udin e doi centaurs, robe di liende ancje te culture storiche dal puest e simbolic struc des torneadis di frecis e cavalarie su la ricorence dal Beat Beltram, dutun
cul garoful di devozion. Si uniran tal Pali di Jugn il ziic di percors, rimant a chei Palis a cjaval che Udin in Timp medieval al jere dai prins in Italie te promozion; la
contese ai dadui, fente di contast cavalaresc, tradizion udinese bielza dal Dusinte; chel trai figurat al bersai cul arc o cu la balestre, ricuart dal ciment che al a plui
condurat des celebrazions beltraminis storichis.

Il - Par disposizion de Cjamerarie dal Renc udinés, Judis di gare al sara il dot. Carlo Alberto Lenoci, jurist savi udinés che lis s6s sentenziis no varan apel.

11l = Cinc pedinis cjavalis dal Fogolar Civic di Udin, compagnadis a numars e colérs memoriai dai Cuintirs di Udin e Frial de liende dal Beat Beltram, a saran
colegadis, midiant surtizion, prin, cun simbolichis fazions storichis dal ltc distintis traviers segnacui turchins e zai, e daspo cui sfidants iscrits intes garis che si dan
chi in rie e si fasaralis su piste segnade di dodis stazions, de mosse de Loze al cjanton dai Pulgs, sot de mete in piere dal Pali a cjaval, cimeli massim architetonic dai
ludis citadins storics.

- Gare A: Corse dai Comuns | Udin (massim cinc di Zonte o Consei dal Comun capital dal Frial Storic);

- Gare B: Corse dai Comuns | Fritil (un di Zonte o Consei par cinc Comuns massim dal Frial Storic dutun cul prin rivat Gare A);

- Gare C: Corse des Fradaiis | Fogolar Civic di Udin (massim cinc de Clape campione prime de iniziative);

- Gare D: Corse des Fradaiis | Fritl (un par cinc Clapis massim dal Fritl Storic dutun cul prin rivat Gare C);

- Finalissime “Pali di Jugn”: ARLeF-Comuns-Fradaiis (un de ARLeF e prin e secont rivats Garis B e D).

IV - In cas di brut timp o di altris cantins, la corse e lara sot i puartis a sielte dal Judis di gare.

V - Let il manifest, che si divulgara traviers media e social, i candidats concorints a fasaran riva la 16r adesion pai 24 di Mai 2026 ae Presidence dal Fogolar Civic di
Udin (mi6r email fogolarcivicdiudin@libero.it e WA 3408033 167), che e fasara la liste certificade par ordin che a rivin e le publicara. Chei in plui di cinc a saran
risiervis.

VI - Lis pedinis, dair numar, a laran in volte, traint dadul di sis musis.

VII - Surtide sentence di dadul 6, il sfidant al vara di trai in sortis domande di cuistionari in custodie di un di chei Umigns des Oris o “Mori” de Tor dal Orloi
antighe, il “Talian” o il “Todesc”, di fazion contrarie, impersonats chei di alegoriis vistudis medievals/rinassimentals cun colérs di parts inviersis e ognidune cuntun
papir di sis domandis storichis-culturals numeradis, che i concorints a saran za prin informats cun prontuari po proibit in piste, pene ritirade di cinc stazions.
Falade rispueste, il sfidant chel turni al restara la che al e.

VIII - Co une pedine e rivas in bande di altre di part contrarie, e vareés di sfidale a dadul, pene cessecil di stazion al pierdint.

IX = Ogni concorint al podara sielzi di bersai pedine di part contrarie te stazion devant o pir in ché datr, cul clama sentence di dadul 1 e imponint cessecal di
stazion al pierdint.

X - Di ogni contese al sara vincidor il sfidant che la s6 pedine, in final di turni, e risultara vé rivade o passade plui inna la mete o e figurara plui indevant a mieze
ore di gare, durade massime par torneade. | prins di ogni ciment a varan in simbul un pali-pavés, che al incrose il ricuart dal premi tradizional di stofe cun chel dal
scht di balestrirs e arcirs, ultins a eterna lis contesis di Pali su la ricorence dal Beat Beltram.

